
2.​ AURKEZPENA 

Gipuzkoako VI. Rogainea Berastegiko bailaran antolatuko da, Tolosaldeako 
bihotzean, 2025eko ekainaren 21an. Era berean, 2025eko IbeRogaine Zilar Ligako 
hirugarren proba izango da. 

​
Rogainea orientazioaren espezialitate bat da, non parte-hartzaileek estrategikoki 
aukeratu behar dituzten bisitatu beharreko kontrolak. Talde-lanean eta distantzia 
luzeko nabigazioan oinarritzen da, denbora-muga batekin. Taldeak 2 eta 5 pertsona 
arteko kidez osaturik daude. 

Ibilbide aukeraketa librea da. Kontrol bakoitzak puntuazio jakina du, eta puntuazio 
bakoitza lasterketaren hasieran jakiten da. Eskaintzen diren mapetan kontrol 
guztiak azaltzen dira, eta baita kontrol bakoitzaren puntuazioa ere. Hori horrela, 
talde bakoitzak bere estrategia landu behar du, taldekideen gaitasun fisikoaren eta 
trebezia teknikoaren arabera. 

3 



 
 

Talde bakoitzaren helburua da ahalik eta puntu gehien lortzea, horretarako 
emandako denbora-tartean. Antolakuntzak emandako denbora-tartea gainditzeak, 
puntuak kenduko dituen penalizazioa dakar. Kontrolak proba jokatuko den eremuan 
markatzen dira, orientazioko baliza baten bidez. Baliza bakoitza 30 cm X 30 cm-ko 
prisma triangeluarra da, kolore zuri eta laranja dituena.i 

Orientazioan inoiz erabili ez den zonalde batean jokatuko da proba. Batez ere 
Berastegiko herriaren lurretan kokatzen den 21 km2 hartzen dituen lur-eremuan 
jokatuko da. 

Berastegiko bailaran ohikoak dira pagoz eta haritzez osatutako baso hostotsuak; 
erreka-inguruak eta insignis pinua eta alertzea bezalako koniferen plantazioak 
han-hemenka azaltzen dira ere bai. 

Herrigunea kokatzen den bailararen erdialdeko ordeka, hura “biltzen” duten 
medietatik bereizten da. Mendi horien artean, besteak beste, honako gailurrak 
nabarmentzen dira: Ipuliño, San Lorenzo – Larre, Larte, Arburu eta Hirumugarrieta. 

Paisaia horiei bideek, pistek eta bidexkek osatzen duten sare zabala gehitzen 
badiogu, rogainea praktikatzeko eta naturarekin harremanetan jartzeko ingurune 
ederra sortzen da. 

Aipatutako guztia gutxi balitz, proba honek aukera paregabe eskainiko du 
hamabost egun beranduago Sierra de Neilan (Burgos) jokatuko den 2025eko 
Rogainig-eko Munduko Txapelketa prestatzeko.  

3.​ LEHIAKETA 

Erabiliko den maparen hedadurak, probak iraun dezakeen denbora luzatzeko 
aukera ematen du. Modu horretan, Berastegiko Rogaineak bi modalitate izango ditu: 

➢​ 8 ordu: IbeRogaine Ligarako puntuagarria. Nabigazioan eskarmentua duten, 
sasoi onean dauden eta estrategia diseinatzeko gaitasun handia duten 
parte-hartzaileei zuzenduta. 

➢​ 3 ordu: Ez puntuagarria. Hasiberrientzat, familientzat eta neurrizko sasoi 
fisikoa dutenentzat aproposa, rogainearen nabigazioan eta estrategian 
murgiltzeko aukera eskaintzen baitu. Aukera ezin hobea da aire zabaleko 
jarduera ludiko eta sozial batez gozatzeko, muturreko 
erresistentzia-eskakizunik gabe.  

Antolakuntzak GPS gailu batzuk emango dizkie 8 orduko modalitatean parte 
hartzen duten taldeei, ibilbideen jarraipena online eta denbora errealean 
eskaintzeko. Beste gailu mugikor batzuk, GPS edo interfazerik gabeko erlojuak izan 
ezik, antolakuntzak eskainitako sistema batekin zigilatuko dira. 
 
Telefono mugikorrak gainean eraman beharko dira, segurtasun arrazoiengatik; 
baina behar bezala zigilatuta. 

4.​ KOKAPENA 

 
Berastegi Euskadiko herri txiki bat da, 
Gipuzkoako probintzian kokatuta. Tolosa 
herriaren eta Nafarroako mugaren artean 
lekutua, Tolosaldea eskualdearen parte 
da. Herrialdearen hiriburua den 
Donostiatik 30 km-ra dago, hegoaldera. 
Eta Iruñetik 50 km ingurura. 
​
 

 

​
GUNE ENBARGATUA 

Informazio hau argitaratzen den unetik, guztiz debekatuta egongo da lehiaketa-eremura 
sartzea, arrazoia edozein dela ere. Gune mugatua beheko kokapen-mapan laranjaz azaltzen 
dena da.  

Mugatutako eremua eta probaren kokapen ezberdinak, mapa honetan ikus 
daitezke: 
https://www.google.com/maps/d/embed?mid=1DK-tleYPRsSkruVgqWBaGyAXim3It7g&
ehbc=2E312F 
 

Lehiaketa-gunea (CC) Berastegiko Herriko Enparantzan egongo da kokatuta. 

Herriak hainbat aparkaleku ditu, mapan azaltzen direnak. Gainera, herriko bertako 
beste tokietan ere aparkatu ahal izango da, betiere, jabetza pribatuak errespetatuz.​
Autokarabanek San Martin elizaren ondoan beraientzat espresuki prestatutako 
aparkalekuan geratu beharko dira, derrigorrez (kokapen-mapa ikusi). 

5.​ EGITARAUA 

2025eko ekainak 21, larunbata 

8 ORDUKO ROGAINEA 

07:30 Lehiaketa-gunearen irekiera (CC) eta parte-hartzaileen harrera 

08:30 Materialaren eta SportIdenten aztertzea 

09:15 Briefing-a 

09:40 Mapen banaketa 

10:00 8 orduko probaren irteera-ematea 

18:00 8 orduko probaren helmugaratzea 

18:30 Helmugaren itxiera  

18:30 Afaria eta sari-banaketa 

 

3 ORDUKO ROGAINEA 

07:30 Lehiaketa-gunearen irekiera (CC) eta parte-hartzaileen harrera 

10:00 Materialaren eta SportIdenten aztertzea 

10:40 Briefing-a 

10:50 Mapen banaketa 

11:00 3 orduko probaren irteera-ematea 

14:00 3 orduko probaren helmugaratzea 

14:30 Helmugaren itxiera eta sari-banaketa 

6.​ KATEGORIAK 

8 ORDU 

Araudiaren arabera, 8 orduko lehiaketan hainbat kategoria daude, eta kategoria 
horiek izango dira IbeRogaine Zilarrezko Ligako 3. proban aintzat hartuko direnak. 
➔​ MO: Gizonezkoen kategoria guztiak hartzen ditu 
➔​ WO: Emakumezkoen kategoria guztiak hartzen ditu 
➔​ XO: Kategoria misto guztiak hartzen ditu 
➔​ JJ: Juniorrak: taldeko kide guztiek 23 urte edo gutxiago izan behar dituzte 

eta ezin dute 24 urte bete lehiaketaren urtean 
➔​ JA: Juniorra/Heldua: kide batek 23 urte edo gutxiago izan behar ditu eta 

besteak 23 urte baino gehiago 
➔​ MV: Gizonezko Beteranoak: Taldeko kide guztiek 45 urte edo gehiago izan 

behar dituzte 
➔​ WV: Emakumezko Beteranoak: Taldeko kide guztiek 45 urte edo gehiago izan 

behar dituzte 
➔​ XV: Beterano Mistoa: Taldeko kide guztiek 45 urte edo gehiago izan behar 

dituzte 
➔​ MSV: Gizonezko Super Beteranoak: Taldeko kide guztiek 55 urte edo gehiago 

izan behar dituzte 
➔​ WSV: Emakumezko Super Beteranoak: Taldeko kide guztiek 55 urte edo 

gehiago izan behar dituzte 
➔​ XSV: Super Beterano Mistoa: Taldeko kide guztiek 55 urte edo gehiago izan 

behar dituzte 
➔​ MUV: Gizonezko Ultra Beteranoak: Taldeko kide guztiek 65 urte edo gehiago 

izan behar dituzte 
➔​ WUV: Emakumezko Ultra Beteranoak: Taldeko kide guztiek 65 urte edo 

gehiago izan behar dituzte 
➔​ XUV: Ultra Beterano Mistoa: Taldeko kide guztiek 65 urte edo gehiago izan 

behar dituzte  

3 ORDU 

➔​ MO: Open Gizonezkoak: (adin mugarik gabe, gutxienez taldeko kideetako 
batek 18 urte gorakoa izan behar du) 

➔​ WO: Open Emakumezkoak: (adin mugarik gabe, gutxienez taldeko kideetako 
batek 18 urte gorakoa izan behar du) 

➔​ XO: Open Mistoa: (adin mugarik gabe, gutxienez taldeko kideetako batek 18 
urte gorakoa izan behar du) 

 
- Kategoria bakoitza jaiotze urtearen arabera ezarriko da. Hau da, parte-hartzaileak 
zehaztutako adina izan beharko du lehiaketaren urteko abenduak 31an. 

- 18 urtetik beherako parte-hartzaileek 18 urte edo gehiago dituen kideren bat duen 
talde batekin aritu beharko dute. 

- Hiru talde baino gutxiago dituzten kategoriak baliogabetu daitezke eta talde 
horiek goragoko kategorian kokatuko dira (Juniorrak Openean, Ultra Beteranoak 
Super Beteranoetan, Super Beteranoak Beteranoetan edo Beteranoak Openean). 

- 18 urtetik beherako kideren bat duen taldeak, gutxienez, 18 urtetik gorakoa den 
beste kide bat izan behar du. 

7.​ IZEN-EMATEAK 

Izen-emateak 2025eko apirilaren 28an zabalduko dira parte-hartzaile guztientzat. 
Izena emateko bi epe zehaztuko dira: 

●​ Lehenengo epea (merkeena) 2025eko ekainaren 1ean amaituko da, 23:59an. 
●​ Bigarren epeak 5€-ko gainkostua izango du eta 2025eko ekainaren 14an 

amituko da, 23:59an. 

2025eko ekainaren 14an amaitzen den epetik kanpo ez da izen-ematerik onartuko.  
Probaren egunean bertan ere ezingo da izen-ematerik egin. 

Izena emateko epea zabalik dago 2025eko apirilaren 28tik, eta Deporticket 
plataformaren bitartez burutu daitezke. Plataformak berak eta izen-ematearen 
ordainketak dituzten ezaugarriak direla eta, eskatzen dizuegu, mesedez, PERTSONA 
BAKAR BATEK osatu dezala talde osoaren izen-ematea. Talderen batek horrela 
egiteko justifikaturiko arazoren bat izango balu, antolakuntzarekin harremanetan 
jar dadila posta-elektroniko helbide honen bitartez:  info@gotorientazioa.org 

Izen-emateak jarraian duzuen estekaren bidez bete ditzakezue: 
https://eu.deporticket.com/web-evento/11193-rogaine-de-berastegi 

Kuotak 

➢​ Kuota, pertsonako, ekainaren 1a arte, 23:59an 

Iraupena Federazio-lizentzia dutenak 
(Mendikoa EMF edo orientaziokoa FEDO) 

Federazio-lizentzia gabekoak 
(3 € eguneko segurua) 

8 ordu 27 € 30 € 

3 ordu 17 € 20 € 
 

➢​ Kuota, pertsonako, ekainaren 14a arte, 23:59an 

Iraupena Federazio-lizentzia dutenak 
(Mendikoa EMF edo orientaziokoa FEDO) 

Federazio-lizentzia gabekoak 
(3 € eguneko segurua) 

8 ordu 32 € 35 € 

3 ordu 22 € 25 € 

Izen-emateko kuotak beregain hartzen ditu segurtasun GPSa (probaren egunean 
zuzeneko jarraipena egiteko) eta helmugako anoa. Gainera, 8 orduko proban parte 
hartzen dutenei afaria eskainiko zaie, proba amaitutakoan. 

8 orduko probako parte-hartzaileren batek SportIdent (SI) txartelik ez badu, 
izen-ematea betetzeko orduan eskatu ahal izango du, 5€-ko alokairua ordainduta. 
(Lasterketaren egunean jasoko du eta 50€-ko fidantza ordaindu beharko du edo 
NAN utzi) 

3 orduko probako parte-hartzaileren batek SportIdent (SI) txartelik ez badu, 
izen-ematea betetzeko orduan eskatu ahal izango du eta DOHAINIK utziko zaio. 
(Lasterketaren egunean jasoko du eta 50€-ko fidantza ordaindu beharko du edo 
NAN utzi) 

Alokairuan hartutako SI txartelen kasuan, haren galerak edo hondatzeak 
fidantzak emandako 50€-en galera suposatuko du eta diru hori 
antolakuntzak jasoko du, galdutako edo hondatutako txartela ordezkatzeko. 

EMF (Euskal Mendizale Federazioa) edo FEDO (Federación Española de 
Orientación) erakundeen bidez federatuta ez dauden parte-hartzaileek eguneko 
lizentzia eskuratu beharko dute, 3 € ordainduta. 

SI txartelaren alokairua eta eguneko lizentzia, izen-ematearekin batera ordainduko 
dira. 

 

a.​Kronometrajea 

Talde bakoitzaren denbora neurtzeko modua SportIdent Sistema izango da. Beraz, 
izena ematerako orduan, proban erabiliko den SI txartelaren zenbakia eman 
beharko da, eta ez duenak, alokairua eskatu beharko du. 

60 kontrol egongo dira proban, bai motzan nola luzean. Beraz, kontuan izan SI 
modelo guztiek ez dutela balio, denek ez baitute "pikada" kopuru hori jasotzeko 
edukiera nahikoa. Probarako baliagarriak diren SI modeloak hauek dira: SI-6, SI-10, 
SI-11 eta SIAC. Posible da edukiera txikiagoa duten beste SI modelo batzuk 
erabiltzea (SI-5, SI-8 eta SI-9), baina beti izango da taldearen ardura bisitatu 
ditzakeen kontrol kopuru maximoa aurreikustea. 

Sportident txartel bakoitzak duen gehienezko “pikada” kopurua erakusten duen 
taula: 

 

Kontrol-gune guztiek SportIdent basea, pintza tradizionala eta balizaren 
zenbakizko kodea izango dute. 

GARRANTZITSUA: Kirolari bakoitzaren ardura izango da balizaren zenbakia 
ziurtatzea eta kontrolak modu egokian jasotzea (argi- eta soinu-seinaleak). SI basea 
ondo ez badabil, bakarrik onartuko da mapan klikaturiko pintza tradizionala 
onartuko da soilik. Baliza ez balego (desagertuta badago), telefonoari zigilua 
kenduko zaio eta argazki bat egingo zaio kontrolaren kokapen tokiari. 

Parte-hartzaile guztien ardura izango da beraien SI txartelak GARBITZEA (clean) eta 
EGIAZTATZEA (check), proba hasi aurretik. 

Taldeko kide bakoitzak bere SI txartela eduki beharko du. Taldeko kide guztiek 
“pikatu” behar dituzte kontrolak, gehienez, taldekideen arteko minutu bateko 
tartearekin, kideen ordenak axola gabe. 

Lasterketa bertan-behera uzten duten taldeek, derrigorrez, helmugako mahaitik 
pasa beharko dira, antolatzaileei egoeraren berri emateko. Modu horretan, 
antolatzaileek lasterketan dauden kide guztien jarraipena egin ahal izango du. 

8.​ NORMATIVA 

Probarako arauak Iberogaine elkarteak ezarritako arauen arabera ezarriko dira. 

LEHIAKETA-ARAUAK. IBEROGAINE elkartea 

Portaera-arauak eta penalizazioak 

1.​        Ingurugiroa errespetatzea 
-​ Nahitaezkoa da ingurune naturalarekiko jarrera arduratsua eta 

errespetuzkoa izatea lehiaketak irauten duen denboran. 
-​ Debekatuta dago etxe-abereengan eragitea, basa-faunaren portaera 

aldatzea edo landaredia kaltetzea. 
-​ Ibilbidea ahalik eta zarata txikiena ateraz egin beharko da, 

ekosistemarengan eragina ahalik eta gehien murriztuz. 
-​ Ibilbidean zehar, debekatuta dago zaborra botatzea (bilgarriak, ontziak, 

janari hondarrak...). Parte-hartzaile bakoitzak bere hondakinak jasoko ditu eta 
hartara prestatutako edukiontzietan botako du, lehiaketa-zentroan. 

-​ Debekatuta bezala azaltzen diren guneak ezingo dira zeharkatu; ezta 
arriskuan daude ingurumen-guneak ere. 

-​ Arau hauen kontra egiten duen edozein jarrera, lasterketatik kanporatzeko 
arrazoia izango da. 

 
2. ​ Normas Generales de Participación 

-​ Araudiak berak edo antolakuntzak ezarritako arauak ez errespetatzeak. 
Taldekideren baten edo talde osoaren kanporatzea ekar dezake. 

-​ Jabego publikoen zein pribatuen kontrako jarrerak ere zigortuko dira. 
 

3.   ​  Egoera klimatikoak 
-​ Lasterketa aurrera eramango da, egoera klimotakoa edozein dela ere. 
-​ Eguraldi kaltegarriko egoeran, antolakuntzak aukera izango du proban 

aldaketak egiteko edo bertan behera uzteko, parte-hartzaileen segurtasun 
jokoan dagoela ikusiko balu. 

​

4.​ Puntuazio sistema 

-​ Kontrol bakoitzak puntuazio jakin bat izango du, kokapenaren zailtasunaren 
arabera edo zailtasun fisiko edo teknikoen arabera. 

-​ Kontrolaren balioa bere zenbakiaren hamarrekoa izango da. Adibidez: 34 
kontrolak 3 puntu emango ditu; 87 kontrolak 8 puntu.​
 

5.​ SPORTIdent txartelaren erabilera 
-​ SPORTIdent txartela eskumuturrean lotuta eraman beharko da, 

antolakuntzak emandako zigiluaren bitartez. Zigilu hori proba hasi aurretik 
banatuko da. 

-​ Zigilu hori baimendutako pertsonek kenduko dute soilik, proba amaitzean, 
SportIdent-a deskargatzeko eremuan. 

-​ Aipatu une horren aurretik zigilua apurtuko balitz, talde osoa kanporatua 
geratuko litzateke. 

 

a.​ Taldeak 

Talde parte-hartzaileen arauak 

1.​ Taldearen eraketa: 
○​ Talde bakoitza 2 eta 5 kideen artean osatuko da. 
○​ Segurtasuna dela eta, debekatuta dago bakarka parte hartzea. 

2.​ Lesioak edo lasterketa uztea: 
○​ Taldekide batek mina hartzen badu edo lasterketa uzten badu, taldeak 

jarraitu ahal izango du, baldin eta, gutxienez, bi kide geratzen badira 
eta mindutako pertsonaren segurtasuna ziurtatu dutenean. 

○​ Talde horrek ez du probaren ranking-ean puntuaziorik jasoko. 

3.​ Taldean mugitzea: 
○​ Taldeko kideak elkarrekin ibili behar dira beti, beraien arteko banaketa, 

gehienez, 20 metrokoa izango delarik. 
○​ Kontrol-guneetara iristean (baliza “pikatzean”), taldeko lehen eta azken 

kideen arteko tartea, gehienez, minutu batekoa izango da. 
○​ Arau hauek ez betetzea, kanporatzea arrazoia izango da.​

4.​ Autonomia: 

○​ Taldeak autosufizienteak izango dira urari, janariari eta arropari 
dagokionez. 

○​ Taldeko kide guztiek antolakuntzak derrigortutako material guztia 
eraman beharko du berarekin, probak irauten duen denbora guztian 
zehar. 

5.​ Taldeen arteko elkarlana: 
○​ Ez dago onartuta talde ezberdinak elkarrekin eta batera aritzea, 

segurtasun arrazoiengatik ez bada. 
○​ Ezin da kanpoko edo beste talde baten laguntzarik jaso. Soilik larrialdi 

edo segurtasun egoeratan. 
○​ Prohibido el uso de medios mecánicos para desplazarse. 

6.​ Geolokalizazio duten gailuak: 
○​ Guztiz debekatuta dago edozein GPS edo komunikazio sistema 

erabiltzea. 
○​ Ezingo da erabili lehiaketako ofiziala ez den beste edozein mapa. 
○​ Mapak erakusteko aukera eskaintzen duten gailuak ez daude 

onartuak. 
 

b.​ Puntuazioa eta penalizazioa 

IbeRogaine elkartearen araudiak definitzen duen bezala, helmugaratzen den azken 
taldekidearen denbora izango talde osoaren denbora ezarriko duena. Zehaztutako 
amaiera ordua baino beranduago helmugaratzen diren taldeek penalizazioa jasoko 
dute. Penalizazio hori modu horretan zehaztuko da:   

1”-tik  5’-ra -5 puntu 

5’ 01”-tik  10’-ra -10 puntu 

10’ 01”-tik  15’-ra -20 puntu 

15’ 01”-tik  20’-ra -30 puntu 

20’ 01”-tik  25’-ra -40 puntu 

25’ 01”-tik  30’-ra -50 puntu 

30’ baino gehiago Taldearen deskalifikazioa 

​
Azken puntuazioa bisitatutako eta baieztatutako kontrolen puntuazioen batura 
izango da. Horri, berandu helmugaratzearen penalizazio kendu beharko zaio, hala 
badagokio. 
Bi taldek puntu kopuru bera izango balute, irabazlea izango da denbora gutxien 
erabili duena. Modu horretan berdinketa mantenduko balitz, kontrol-gune gehien 
bisitatu eta baieztatu dituen taldeak irabaziko luke. 
​

 

c.​ Derrigorrezko materiala 

Talde guztiek derrigorrezkoa izango den material jakin bat eraman beharko dute 
beraiekin probak irauten duen bitartean. Material hori antolakuntzak egiaztatuko 
du irteera eman aurretik. Derrigorrezkoa den material horretako elementuren bat 
faltan izanez gero, taldea deskalifikatua gera daiteke.  
Ez da onartuko derrigorrezko material hori proban zehar alde batera uztea. 
Derrigorrezko materiala proba amaitu ondoren ere gainbegiratua izan daiteke, eta 
elementuren baten falta izateak kanporatzea ekarriko luke. 
 
 
 
★​ Derrigorrezko materiala: 

8 ORDU 

➔​ Taldekide bakoitzak 
◆​ Txilibitua 
◆​ Motxila 
◆​ Hidratazio sistema, gutxienez litro batekoa (1 L) 
◆​ Janaria eta larrialdirako hornidura 
◆​ Euritik edo haizetik babesteko txaketa (proba baino egun batzuk 

lehenago baieztatuko da) 
◆​ Kopetako-linterna pila berriekin edo bateria guztiz kargatuta duela 
◆​ SI txartela eskumuturrean lotuta, antolakuntzak emandako zigiluaren 

bidez 
◆​ Antolakuntzak emandako mapa 

➔​ Talde bakoitzak 

◆​ Erlojua 
◆​ Antolakuntzak emandako GPS gailua (galduz gero, 150 € ordaindu 

beharko zaizkio antolakuntzari) 
◆​ Telefono mugikorra. Guztiz kargaturik eta itzalirik eramango da eta 

uneoro zigilatua egongo da 
◆​ Lehen sorospenerako kit-a (gaza esterilak, tiritak, esparatrapua eta 

likido aseptikoa) 
◆​ Manta termikoa 
◆​ Iparorratza 

GPS duten edo mapak bistaratu ditzaketen gailuak zigilatuta eraman beharko dira.​
 

3 ORDU 

Hiru orduko lasterketa herrikoiarentzat EZ da derrigorrezko materialik ezarriko. 
Hala ere, gomendagarria da hidratatzeko eta larrialdi egoeran erabiltzeko 
materiala eramatea.  
Kategoria honetako partaide guztiek SI txartela eskumuturrean zigilatuta eraman 
beharko dute, derrigorrez. Baita iparrorratza nola mapa ere. Gutxienez, talde 
bakoitzak telefono mugikor bat eraman beharko du, itzalirik eta zigilatuta.

9.​ INFORMAZIO TEKNIKOA 

Mapa 
Kartografiatutako eremuak 21 Km2-ko azalera hartzen du. Mapak orientazioko 
sinbologia erabiltzen du eta Roberto Pascual “Paski”-k egin zuen 2023ko neguan. 
Maparen inprimatze eskala 1:20.000koa da, eta urrunkidetasuna 10 metrokoa. 
Taldekide bakoitzak mapa bat jasoko du. 
 
* Aurrerago argitaratuko diren buletinetan lur-eremuaren informazio zehatzagoa 
emango da, baita kartografoaren eta trazatzailearen iruzkinak ere. 

10.​ GPS BIDEZKO JARRAIPENA 

Segurtasun protokoloa betetzeko eta probaren zuzeneko eta online jarraipena 

egiteko, antolakuntzak GPS gailuak banatuko dizkie 8 orduko probako talde 

parte-hartzaileei. Taldeak lehiaketa-gunetik (CC) pasa beharko dira GPS gailuak 
jasotzeko.  

Sistema martxan dagoenean, probaren jarraipena egin ahal izateko esteka 
argitaratuko da sare sozialen eta webgunearen bidez. 

GPS gailua zigilatuta eramango da motxilaren barruan eta bertatik aterako ahalko 
da soilik larrialdi egoera batean. 

Segurtasuna 
Gailu bakoitzak “SOS” botoi bat du, larrialdi kasuan erabili ahal izango dena. 

Botoia sakatutakoan, SMS-SOS mezu bat bidaliko da zuzenean antolakuntzako 
telefonora, taldearen latitudea eta longitude zehaztuz eta mapa batean posizioa 
emanez. 

11.​ ZERBITZUAK 

➔​ Lur gogorra (suelo duro) Berastegi ikastolaren gimnasioan egongo da 
kokatuta. Erabilgarri egongo da ostirala 20ko arratsalde-gau partetik 
igandea 22ko goiza arte. Zerbitzua behar izanez gero, izena ematerako 
orduan eskatu beharko da (2 €-ko kostua du), eta honako galdetegi hau bete 
beharko da. Galdetegia probako webgunean ere topatu daiteke.  

➔​ Proba amaitzean, dutxak erabilgarri izango dira Berastegiko ikastolako 
gimnasioan eta frontoian. 

➔​ Autokarabanentzako parkinga: San Martin elizaren ondoan ibilgailu 
hauentzat prestatutako gunean aparkatu beharko dute, derrigorrez 
(kokapen-mapa ikusi). 

➔​ Amaieran, afaria eskainiko zaio 8 orduko probako parte-hartzaileei, 

Berastegiko frontoian. 
 
 
 

12.​ EPAIMAHAI TEKNIKOA 

ZEHAZTEKE 

 

 

13.​ OSTATUAK 

Berastegin eta Tolosaldean ostatu bila bazabiltza, jarraian dituzun estekak begiratu 
ditzakezu: 

BAZTERRETXE landetxea  (Berastegi) 
ARGIÑENEA etxea  (Berastegi) 
Tolosaldea Turismoa 
 
Leitzako herri nafarra eta bere inguruak lehiaketa-gunetik gertu daude eta bertan 
ere topatu daitezke hainbat ostatu. Begiratu dezakezu hurrengo estekan: 
Plazaola Turismoa  

https://docs.google.com/forms/d/e/1FAIpQLSfvDxvuCM3QigCZKGNsDqCIA4yqBZbEcFzbB6AAzDOc2Ww40g/viewform
https://www.google.com/maps/d/embed?mid=1DK-tleYPRsSkruVgqWBaGyAXim3It7g&ehbc=2E312F
https://www.nekatur.eus/baztarretxe
https://arginenea.top/
https://www.tolosaldea.eus/antolatu/non-lo-egin/
https://plazaola.eus/dormir/


 

14.​ ORGANIGRAMA 

Antolakuntza Taldea 

Zuzendari Teknikoa  Txemi de los Dolores 

Kartografoa  Roberto Pascual "Paski" 

Trazatzailea  Txemi de los Dolores 

SportIdent  Borja del Estal 

Komunikazioa 
 

Joseba Karrikiri 

Urko Mitxelena 



 
 

15.​ LAGUNTZAILEAK 

